
1. Introdución. 

Para SINSALAUDIO, a sustentabilidade tanto na súa organización, como nas 

distintas actividades e eventos que promove e/ou produce, é unha prioridade. Se 

ademais centrámonos no Festival Sinsal SON Estrella Galicia que se celebra na 

illa de San Simón e tendo en conta a contorna no que leva a cabo e o seu 

patrimonio excepcional a sustentabilidade é vital. Por iso, no ano 2018, 

SINSALAUDIO publicou a política de sustentabilidade dos seus eventos e 

desenvolveu a estratexia de sustentabilidade para a posta en marcha de dita 

política. 

En 2021 decidimos dar un paso máis na dirección de ser un evento máis sostible 

adheríndonos á iniciativa “Pacto Cultura Sustentable”, unha alianza entre 

entidades do ámbito da cultura que nos sentimos chamadas á acción para a 

transformación do noso planeta e que ten como obxectivo facilitar e dinamizar a 

transformación do tecido cultural galego para a súa contribución ao 

desenvolvemento sustentable. Porque a sustentabilidade non é algo illado, ou que 

teña que transcorrer en paralelo á nosa actividade. A sustentabilidade é parte 

intrínseca do Festival Sinsal. Como festival, somos conscientes da capacidade que 

temos para poder exercer de impulsores e catalizadores na implantación de 

accións que axuden a contribuír aos Obxectivos de Desenvolvemento Sostible da 

Axenda 2030, así como de influír en todas aquelas entidades e persoas que de 

forma directa ou indirecta están vinculadas ao noso proxecto: entidades 

patrocinadoras e colaboradoras, empresas e persoas provedoras de bens e 

servizos ou público entre outras.  

 

2. Estratexia de sustentabilidade  

A estratexia de sustentabilidade, #sinsalsostible, consta de seis iniciativas. Estas 

iniciativas foron deseñadas de tal forma que abarcan as tres áreas fundamentais: 

social, ambiental e económica. A figura seguinte mostra de forma gráfica as 

diferentes iniciativas segundo a área no que se atopan enmarcadas.  

En paralelo a estas seis iniciativas, en cada edición se realizan diferentes 

actividades relacionadas coa memoria histórica e o patrimonio do arquipélago de 

San Simón. 

 

3. Plan medioambiental 

No ámbito ambiental, e tras revisar detidamente o protocolo seguido estes anos, 

decidimos unificar varias das liñas de traballo que nos trouxeron ata aquí 

(#sinsalsinplástico, #sinsalsinmaloshumos, #sinsalycircular e, #sinsalylocal), 

baixo un novo obxectivo deixar #sinsalsinrastro. 

#sinsalsinrastro é unha iniciativa coa que queremos convidar a quen forma parte 

do festival a reflexionar e a participar á hora de xestionar os residuos cada vez 

que saímos de casa. Baséase na teoría das 3R: reduce, reutiliza, recicla . Para 

iso, desde Sinsal apelamos a un compromiso mutuo, un esforzo compartido entre 

festival, público, entidades colaboradoras e patrocinadoras en beneficio do 

medioambiente e das persoas.  

4. Accións medioambientais  

4.1. Kit festivaleiro 

Animamos ao público a vir ao festival cun KIT FESTIVALEIRO reutilizable; é dicir: 

un vaso doutro evento, pano de mesa de tea, prato de picnic, garfo e culler de 

varios usos (sempre que non sexan de vidro ou metálicos), e que deberá volver a 

casa contigo para que sexa utilizado na túa próxima saída.  

 

 

4.2. Punto R 

Como continuación da edición anterior, habilitouse de novo o Punto R,  e 

inhabilitamos as papeleiras na illa. Os residuos que xeramos foron recolleitos e 

separados de forma selectiva nun único punto, denominado Punto R, habilitado á 

beira da cafetería. Neste espazo tamén recolleremos os vasos, pratos e outros 

obxectos reutilizables que usamos durante o festival.  

4.3. Vaixela reutilizable 

Coma en edicións anteriores seguimos a empregar a nosa vaixela reutilizable de 

vasos, copas e pratos. Este ano, como novidade, non se fixeron vasos novos, e 

decidimos empregar so os de edicións anteriores. 

4.4. Mobilidade multimodal 

Dende o Sinsal promovemos o transporte público compartido a todos os niveis e 

invitamos a elixir diferentes modos de transporte para moverse na mesma viaxe.  

4.5. Reducción do consumo enerxético 

O Sinsal é un festival diúrno, sen luz artificial e cuns niveles de son limitados para 

non superar os límites establecidos. Todo isto, xunto co transporte colectivo en 

barco a illa, fan que o consumo enerxético do festival sexa moi reducido fronte a 

outros con aforos similares. 

 

4.6. Reutilización de materiais e estruturas 

Edición tras edición no festival gardamos e reutilizamos diferentes elementos 

como son: estruturas para os postos de comida e barras, estanterías, carpas, malla 

de ocultación ou bastidores de madeira e tela eco para soporte de carteis 

informativos. 

4.7. Concienciar sobre a importancia de non tirar as cabichas ao 

chan.  

Invitamos a adquirir hábitos de vida saudable coas persoas e cos planeta e por iso 

dispoñemos de varias zonas habilitadas para fumadores e repartimos cabicheiros 

entre as persoas asistentes para que se sensibilicen coa importancia de non tirar 

cabichas nin residuos ao chan. 

4.8. Oferta gastronómica que aposta por unha dieta variada, con 

produto local, de cercanía, de tempada e de cultivo ecolóxico. 

Promovemos unha dieta variada que inclúe froita, verduras, peixe, carne, legumes. 

4.9. Promoción de consumo de auga potable gratuíta en fontes 

Para concienciar sobre a importancia de reducir o volume de residuos de envases 

convidamos ás asistentes a beber auga das fontes empregando vasos 

reutilizables. 

4.10. Redución de envases de un solo uso nos postos de comida 

En colaboración cos postos de comida traballamos para minimizar os residuos 

xerados, e por iso as pizzas se entregan nun cartón en vez de en caixas, moita a 

maior parte da oferta gastronómica sérvese ou usando os nosos pratos 

reutilizables ou ven empregando un pano de papel, desta forma evitando pratos, 

barquetas ou soportes dun so uso que ademais incrementan o volume do lixo. 

 

 

 
 

 

4.11. Comunicación das accións de sustentabilidade 

Para comunicar as persoas vinculadas ao festival as nosas accións en materia 

ambiental, este ano fixemos diversas publicacións, tanto na web do festival como 

nas redes sociais. 

5. Distribución do plan 

O plan medioambiental foi distribuido entre o personal participante no festival, , 

a través dun correo electrónico. 

